
«Адыгэ псалъэр» къезыгъэхьхэм папщIэ

Я щIыхьыр яIэт

ЯхузэфIэкIахэмрэ 
къапэщылъ къалэнхэмрэ

Ди индексыр П 5894

Псори и чэзум зэфIагъэкIынущ

«Адыгэ псалъэ» газетыр 
зыIэрыхьэну  хуейхэм хъыбар 
фыдогъащIэ - щэкIуэгъуэм (ноя-
брым) къыщыщIэдзауэ ар къев-
гъэхьын папщIэ Iэ щыщIэвдз 
 хъунущ Урысей  пощ тым и дэт-
хэнэ IуэхущIапIэми.

Мази 2-м «Адыгэ псалъэ» газе-
тым и уасэщ:

унэм ныфхуахьыну фыхуеймэ - 
сом 273-рэ кIэпIейкIэ 30-рэ;

фэ езым пощтым къыщыф-
щтэжынумэ - сом 248-рэ кIэпIей-
кIэ 34-рэ.

Шынагъуэншагъэр ягъэнэхъапэ

Ди къуэш республикэхэм

Суворовым и орденыр зезыхьэ 58-нэ 
армэм «гвардие» цIэ лъапIэр къызэ-
рыфIащам щхьэкIэ абы и зауэлIхэм 
 ехъуэхъуащ КъБР-м и Iэтащхьэ КIуэкIуэ 
Казбек. А Iуэхум теухуа Унафэр Урысей 
Федерацэм и Президентым и сайтым 
къралъхьащ. 

IЭТАЩХЬЭМ етх: «Урысей Федерацэм и 
Президент Путин Владимир и УнафэкIэ, 
Суворовым и орденыр зезыхьэ 58-нэ ар-
мэм Хэкур хъумэным, къэрал Iуэхур дэIы-
гъыным ехьэлIауэ лIыгъэрэ хахуагъэрэ 
къагъэлъагъуэу зэрызауэм папщIэ «гвар-
дие» цIэ лъапIэр къыфIащащ. 

Хуабжьу дропагэ Суворовым и орденыр 
зезыхьэ 58-нэ «гвардие» армэм Къэбэр-
дей-Балъкъэрым щыщ ди щIалэхэм 
 къулыкъу зэрыщащIэм. 

Ди къэралым и къэкIуэнур мамыру 
щытын папщIэ ахэр зауэ губгъуэм                          
махуэ къэс щыпэщIэтщ террорист-                               

хэр,  фашизмэр гъэкIуэдыным. 
Сигуми си псэми къыбгъэдэкIыу со-

хъуэхъу армэм хэтхэм апхуэдэ гулъытэ 
 лъагэ къызэрыхуащIам папщIэ, икIэщIы-
пIэкIэ ТекIуэныгъэр къахьыну, ехъулIэны-
гъэ яIэну». 

Суворовым и орденыр зезыхьэ 58-нэ 
«гвардие» армэм ди лъахэгъу, ди лъэп-
къэгъу щIалэ куэд хэтщ. Къапщтэмэ, 
дзэлIхэр зыгъэхьэзырхэми, зауэ губгъуэм 
иту хэкур зыхъумэхэми я лIыгъэм уримы-
гушхуэнкIэ Iэмал иIэкъым. Стажёр, Лифт   
(тIури Прохладнэ щыщщ), Заря (Зеикъуэ), 
Журналист (Къэхъун), Нольсемь (Сэр-
макъ), Кабардос, Медведь, Панамэ (псо-
ри Налшык) - дзэм къыщыфIаща апхуэдэ 
цIэ лейхэр зезыхьэ щIалэхэм я хэкупса-
гъэм, хахуагъэм гъунэ иIэкъым, хэкум и 
щхьэхуитыныгъэмрэ мамырыгъэмрэ я 
псэ емыблэжу яхъумэ. 

ШЫПШ Даянэ.

«РИА Рейтинг», «Россия сегодня» хъы-
ба регъащIэ IэнатIэхэм я къэпщытакIуэхэм 
2023 гъэм и япэ Iыхьэм щIыналъэ щхьэ-
хуэхэм цIыхухэм мылъкуу къащыхэхъуэр 
къабжащ. 

 ЦIЫХУБЭМ Iэрылъхьэу къыIэрыхьа мылъ-
кумкIэ япэ ит щIыналъипщIым щыпажэщ 
Къэбэрдей-Балъкъэрыр. Жылагъуэ-эконо-
микэм и щытыкIэр къэзыгъэлъагъуэ на-
гъыщэхэм я зым къигъэлъэгъуащ илъэс 
блэкIам а пIалъэ дыдэм къриубыдэу щыIа 
бжыгъэм елъытауэ, мыгъэрейр процент            

15,7-кIэ нэхъ псынщIэу зэрыхэхъуэр. 
Хэхъуэ нэхъыбэ щаIэ республикипщIым 

хиубыдащ Адыгэ Республикэр (процент 11,6-
кIэ хэхъуащ), Тюмень областыр (11,5-кIэ), 
Ямало-Ненецк автоном областыр (11,3-кIэ), 
Шэшэн Республикэр (10,6-кIэ), Чукотскэ ав-
тоном областыр (10,5-кIэ), Дагъыстэныр 
(10,2-кIэ), Новосибирск областыр (10,1-кIэ), 
Оренбург областыр (9,9-кIэ), Ханты-Ман-
сийск автоном областыр (9,8-кIэ). 

Зэрыкъэралу къапщтэмэ, цIыхубэм Iэ-
рылъхьэу яIэрыхьэ мылъкур проценти 3,9-
кIэ хэхъуащ. 

Тхьэмахуэ къэс екIуэкI 
«муниципальнэ сыхьэт» 
зэIу щIэр зэхишащ КъБР-м 
и Iэтащхьэ КIуэкIуэ Каз-
бек. Абы хэтащ КъБР-м и 
Правительствэм и УнафэщI 
Мусуков Алий, республи-
кэм и Iэтащхьэм и Админи-
страцэм и УнафэщI Къуэ-
дзокъуэ Му хьэмэд, мини-
стрхэр, щIы налъэ адми   ни-
ст рацэ хэмрэ къалэ округ-
ок руг хэмрэ я унафэщIхэр. 

ЗЫТЕПСЭЛЪЫХЬЫПХЪЭ 
Iуэ ху хэм ящыщу мыхьэнэ 
нэхъ зратхэм язт дзэ Iуэху хэ-
хам хэт зауэлIхэм я сабийхэр 
зыхуей хуагъэзэн папщIэ, 
иджыблагъэ КIуэкIуэ Казбек 
и унафэкIэ ирагъэжьа 
 «Зауэм и бынхэр» проектым 
и лэжьэкIэр. Абы теухуауэ 
къэпсэлъащ КъБР-м егъэ-
джэныгъэмрэ щIэныгъэм-
кIэ и министр Езауэ Анзор, 
КъБР-м и Iэтащхьэм и чэн-
джэщэгъу Миронов Нико-
лай, лъэпкъ Iуэхухэмрэ жы-
лагъуэ проектхэмкIэ ми-
нистр КIурашын Анзор, 
щIа лэгъуалэ IуэхухэмкIэ ми-
нистр Лу Азэмэт сымэ. 

 Проектым ипкъ иткIэ, дзэ 
Iуэху хэхам хэтхэм я сабий-
хэм кураторхэр, кIэлъыплъа-
кIуэ щхьэхуэхэр хуагъэувы-

ВидеозэпыщIэныгъэ Iэмалыр къигъэ-
сэ бэпу КъБР-м и Iэтащхьэ КIуэкIуэ Казбек 
хэтащ шынагъуэншагъэм, Iулъэ Iыхыным 
пэщIэтынымрэ хабзэр къызэпемыгъэу-
ды нымкIэ зэIущIэм. Ар иригъэкIуэкIащ 
УФ-м и Президентым и Полномочнэ лIы-
кIуэу КИФIЩI-м щыIэ Чайкэ Юрий. 

ЗЭIУЩIЭМ щытепсэлъыхьащ цIыхухэр 
куэду щызэхуэс щIыпIэхэм, еджапIэхэм тер-
рор и лъэныкъуэкIэ шынагъуэншагъэ къы-
зэрыщызэгъэпэщыпхъэм, апхуэдэуи щIэп-
хъаджагъэхэм щыхъумэным. Псалъэма-
къым хэтащ УФ-м и Прокурор нэхъыщхьэм и 
къуэдзэ Кикоть Андрей, УФ-м Къэрал кIуэцI 
IуэхухэмкIэ и министерствэм КИФЩI-мкIэ и 
Управленэ нэхъыщхьэм и унафэщI Бачурин 
Сергей, УФ-м и Лъэпкъ гвардием Кавказ 
Ищхъэрэ щIыналъэм щиIэ дзэхэм я коман-
дующэ Захаров Сергей сымэ. 

Чайкэ Юрий псалъэмакъым къыхигъэ-
щащ еджапIэхэр шынагъуэншагъэм хуэщIа 
техникэкIэ къызэгъэпэщынымрэ террор 
 Iуэ ху гъуэ къэхъумэ, егъэджакIуэхэмрэ  
ныб жьы щIэхэмрэ хуэгъэхьэзырынымкIэ 
щIыналъэм лэжьыгъэшхуэ зэрыщекIуэ-
кIар. Абы жиIащ апхуэдэ профилактикэ 
лэжьыгъэхэм мыхьэнэшхуэ зэраIэр. Ап-
хуэдэуи щIыналъэм хыхьэ щIыпIэхэм я Iэта-
щхьэхэм къалэн ящищIащ а унэтIыныгъэм-
кIэ  лэжьыгъэхэр адэкIи щIэгъэхуэбжьэн                           
хуейуэ. 

 КъулыкъущIэхэр тепсэлъыхьащ щIэпхъа-
джагъэхэр щIыналъэм щыгъэмэщIэным 
дяпэкIи гулъытэ хуэщIын зэрыхуейм, тут-
накъэщ хэм исауэ хуит ящIыжахэр лэжьапIэ 
IэнатIэкIэ къызэрызэгъэпэщыпхъэм. Апхуэ-
дэхэм къытрагъэзэжу ялэжь щIэпхъаджа-
гъэхэм я бжыгъэр щIыналъэм нэхъ мащIэ 
щыхъуащ проценти 4,4-кIэ. Налшык Правительствэм и Унэм КъБР-м и Iэтащхьэ 

КIуэкIуэ Казбек щыхуэзащ УФ-м и Социальнэ фондым ди 
республикэм щиIэ къудамэм и унафэщI Бакъ Николай. 
ЗэIущIэм щытепсэлъыхьащ щIыналъэм щыпсэухэм соци-
альнэ и лъэныкъуэкIэ фондыр зэрадэIэпыкъум, блэкIа зэ-
маным ар зыхунэсахэмрэ къэкIуэну илъэсым хуаIэ мурад-
хэмрэ. 

Бакъ Николай псалъэмакъым къызэрыхигъэщамкIэ, ар зи 
пашэ IэнатIэм лэжьыгъэхэр жыджэру, и чэзум икIи фIагъ иIэу 
зэфIэхыным гулъытэшхуэ щыхуащI. Социальнэ Iуэхутхьэб-
зэхэр хуащIэу зыщIагъакъуэ апхуэдэ хуитыныгъэ зиIэ хъуа 
цIыхухэм, пIалъэ къыхамыгъэкIыу. Гулъытэшхуэ зыгъуэтхэм 
ящыщщ бын зыпI унагъуэхэр. 2023 гъэм ипэкIэ апхуэдэ уна-
гъуэ хэм ират сабий ахъшэр цIыкIухэм я ныбжьым елъытауэ зэ-
хадзу щытамэ, иджы зыуэ щыт апхуэдэ мылъкур яхуокIуэ 
илъэси 8 - 17 хъу сабийхэр щапI унагъуэхэм. Зыуэ щыт ахъшэм 
ап хуэдэу къызэщIиубыдащ уэндэгъугъэ зыбгъэдэлъ бзылъху-
гъэхэм, илъэси 3 - 7 зи ныбжь цIыкIухэм, унагъуэм ягъуэта етI-
уанэ сабийр илъэси 3 ирикъуху анэ мылъкум къыхэкIыу ирату 
щы та ахъшэхэр. А псоми куэдкIэ нэхъ тынш ящIащ сабий 
ахъшэхэр къыпIэрыхьэн папщIэ ягъэхьэзыр дэфтэрхэр зэхуэ-
хьэсыныр. 

ЗэIущIэм хэхауэ щытепсэлъыхьащ социальнэ фондымрэ 
«Хэкум и хъумакIуэхэр» фондымрэ зэрызэдэлажьэ щIыкIэхэм, 
ипэкIэ зэраухылIа зэгурыIуэныгъэм ипкъ иткIэ. Социальнэ 
фондым и IуэхущIапIэ псоми Iэмал зэмылIэужьыгъуэхэр къа-
гъэсэбэпу набдзэгубдзаплъэу щадолажьэ СВО-м хэтхэм, ве-
теранхэм, абыхэм я унагъуэхэм ядэIэпыкъун и лъэныкъуэкIэ, 
хуей хъумэ, чэнджэщхэмкIэ зыщIагъакъуэ. 

КъБР-м и Iэтащхьэ КIуэкIуэ Казбек жиIащ УФ-м и Соци-
альнэ фондым и щIыналъэ къудамэм лэжьыгъэ купщIафIэ 
зэрыщызэфIахыр зэригуапэр, апхуэдэуи къыхуриджащ зы-
къыхуэзыгъазэ дэтхэнэ цIыхуми дяпэкIи хуэфэщэн гулъытэ 
 хуащIу и Iуэхур тэрэзу зэфIахыну. 

нущ, псори школым епхауэ. 
Iуэхум хэпщIауэ щытынущ 
куратор мини 5,8-м нэс - гъэ-
сакIуэхэу, егъэджак Iуэ хэу, 
му ниципальнэ лэжьа кIуэ-
хэу, спортымкIэ тренерхэу. 

ГъэсакIуэхэмрэ егъэджа-
кIуэхэмрэ лэжьыгъэм хуа-
гъэзыращ, щхьэж и унэ-

тIыныгъэм елъытауэ. Егъэ-
джэныгъэмкIэ курсхэм я 
зыр щекIуэкIынущ «Мэшы-
къуэ» щIэныгъэ центрым. 
Программэм хэтщ лекцэ 
 къеджэныр, гъащIэм къы-
щыхъу щытыкIэхэм хуэ-
гъэсэныр, псэлъэкIэ егъэ-
щIэныр. 

 КIуэкIуэ Казбек къыхигъэ-
щащ «Зауэм и бынхэр» про-
ектым ипкъ иткIэ къыдэкIуэ-
тей щIэблэм иджыпсту зэ-
радэлажьэ Iэмалхэр иужь-
кIэ щытыкIэ гугъум ихуа 
сабийхэм епхьэлIэ зэ рыхъу-
нур. Къэралымрэ жы ла-
гъуэмрэ къатохуэ узыхуэса-

къыпхъэ щытыкIэм ихуа са-
бийхэр гуп мыхъумы щIэхэм 
яхэмыхуэн папщIэ, якI э-
лъыплъыну. 

Къызэхуэсахэр тепсэ лъы-
хьащ Унагъуэм ехьэлIапхъэ 
чэнджэщхэмкIэ центр къы-
зэбгъэпэщ зэрыхъунум, ар 
гъэсэныгъэм къызэ ры щы-
сэбэпынум. 

И гугъу ящIащ республи-
кэм ис щIалэгъуалэм Уры-
сейм зэрыщыщыр зыхащIэу 
къыдэкIуэтеиным елэжьын 
зэрыхуейми. Iуэху еплъы-
кIэхэмкIэ зэдэгуэша нэужь, 
дэтхэнэ проектми иджыри 
хэплъэжынущ. 

 Гулъытэ щхьэхуэ хуащIащ 
лъэпкъ, федеральнэ проект-
хэм къызэщIаубыдэ ухуэны-
гъэхэр зэIузэпэщ щIыжын 
зэрыхуейм. Абыхэм яхе-
убыдэ цIыхухэм япэ медици-
нэ Iуэхутхьэбзэ щагъуэт 
Iуэху щIапIэхэр, щэнхабзэм, 
спортым епхахэр, комму-
наль нэ, гъуэгу инфраструк-
турэм зыщрагъэужьхэр. 
Рес публикэм и Iэтащхьэм 
унафэ ищIащ къалэн 
 зыщащIыжа дэтхэнэ лэжьы-
гъэри и пIалъэм зэфIа-
гъэкIыну. 

«КъБР-м фэтэр куэду зэхэт унэхэр зе-
хьэнымкIэ щIыналъэ оператор» IуэхущIа-
пIэм и унафэщI Кулиев Мустафиррэ 
 КъБР-м и Iэтащхьэ КIуэкIуэ Казбекрэ 
 гъубж кIуам лэжьыгъэ IуэхукIэ зэхуэ-         
защ. 

ЩIЫНАЛЪЭ программэм къызэрыщыгъэ-

лъэгъуамкIэ, мы гъэм фэтэр куэду зэхэт унэ 
90 зыхуей хуагъэзэжынущ, лифт 45-рэ зэра-
хъуэкIынущ. Зэгъэпэщыжыныгъэ лэжьыгъэ-
хэр ирахьэлIащ унэ 37-м, унэ 21-м лиф-
тыщIэхэр щIагъэуващ. 

КъБР-м и Iэтащхьэм и нэIэ тетынущ 2024 
гъэм апхуэдэ унэхэр зыхуей хуэгъэзэнымкIэ 
планыр зэрызэхалъхьэм. 

КъБР-р нэхъыфIхэм хабжэ

Зэрызэдэлэжьэнур 
ягъэнаIуэ

АДЫГЕЙ. Республикэм и Прави-
тельствэм и Унэм Адыгейм и Iэта-
щхьэ КъумпIыл Мурат лэжьыгъэ Iуэ ху-
кIэ щахуэзащ Урысей МВД-м и щIэ-
ныгъэ-къэхутэныгъэ институтым и 
уна фэщIым и къуэдзэ Невский Сер-
гей, институтым и IэнатIэ хэхам и 
уна фэщI Черкасов Роман, къэрал 
кIуэцI IуэхухэмкIэ министру АР-м 
щыIэ Безсмельницын Олег. Ахэр 
тепсэ лъыхьащ зэрызэдэлэжьэнум. 

ЗэIущIэм къыщыхагъэщащ рес-
публикэм щытыкIэр зэрыщызэпIэзэ-
рытыр икIи я нэIэ зэрыщIэтыр. Ап-
хуэдэми, Адыгейм и Iэтащхьэм жиIащ 
республикэм мамырыгъэр щыхъу-
мэным, щIыналъэ псом шынагъуэн-
шагъэмрэ хабзэмрэ къыщызэгъэ-
пэщыным мыхьэнэшхуэ зэраIэр. Абы 
елъытащ инвестицэхэр республикэм 
къыхегъэлъхьэныр, зыплъыхьакIуэ 
нэхъыбэ къыдэхьэхыныр. 

Урысей МВД-м и IэщIагъэлIхэм 
тхьэ махуэ зэхуакум къриубыдэу рес-
публикэм жылагъуэ-политикэ, эконо-
ми кэ щытыкIэр зыхуэдэр къыщапщы-
тэ нущ, полицэм и лэжьыгъэр жыла-
гъуэм къазэрыщыхъур, щIыналъэ 
МВД-м и IэнатIэхэр, республикэм и 

гъэ зэ щIакIуэ органхэмрэ законода-
тель нэ властымрэ зэрызэдэлажьэр 
зрагъэщIэнущ. Абы ехьэлIауэ яхуэзэ-
нущ республикэм и къулыкъущIэхэм, 
жы лагъуэ, дин IуэхущIапIэхэм, СМИ-м 
я лIыкIуэхэм. 

Умар и гъэлъэгъуэныгъэ

КЪЭРЭШЕЙ-ШЭРДЖЭС. Черкесск  
сурэтхэр щагъэлъагъуэ и галереем 
къыщызэIуахащ УФ-м щIыхь зиIэ и 
художник, КъШР-м и цIыхубэ 
сурэтыщI Мижев Умар и выставкэ. 
Абы и IэдакъэщIэкIхэм къыхэщырт 
и лъахэм и дахагъэр, лъэпкъхэм я 
тхыдэмкIэ игъэзэжырти, щIыпIэм 
щыпсэухэм я псэукIари наIуэ къи-
щIырт. 

- Мы гъэлъэгъуэныгъэм и мурадыр 
ди республикэм пщIэ щызиIэ Мижев 
Умар и IэдакъэщIэкIхэр утыку къи-
хьэнырщ. Абы лъабжьэшхуэ зэриIэр, 
ипэжыпIэкIэ гъуазджэ нэсыр, и му-
радхэм хуэкIуэкIэрэ цIыхум зыIэригъэ-
хьэфынур ялъагъунырщ. Гъэлъэгъуэ-
ныгъэм илъэс ныкъуэкIэ зыхуэдгъэ-
хьэ зыращ. Мыбы фыщы кIэлъып лъы-
фынущ Умар и гъащIэ гъуэ  гуанэми, 

- жиIащ УФ-м щIыхь зиIэ и художни-
кым ипхъу Мижевэ Самантэ. 

-  Умар и IэдакъэщIэкIхэм сыщеплъ-
кIэ абы къыджиIэну зыхуейр слъагъу 
къудейкъым. ЗыхызощIэ  гуфIэгъуэ, 
пIейтеиныгъэ, лъагъуныгъэ, нэщхъеи-
гъэ, гъэщIэгъуэн - а су рэтхэм щыс-
лъагъур си гъащIэрщ. Ар си къуа-
жэрщ, си къуршхэрщ, си гъунэ гъу-
хэрщ, - жиIащ выставкэр къы щы зэ-
Iуахым КъШР-м щэнхабзэмкIэ и ми- 
  нистрым и къуэдзэ Къэбардэ Иринэ. 

Гъэлъэгъуэныгъэр жэпуэгъуэм и 8 
пщIондэ екIуэкIынущ.

ХэкIуэдахэм я фэеплъ 

АБХЪАЗ. Лъэпкъым и текIуэны-
гъэм и махуэм ирихьэлIэу Меркулэ 
къуажэм къыщызэIуахащ Абхъа-
зым щекIуэкIа Хэку зауэм хэкIуэда-
хэм я фэеплъ. Къуажэм и Iэтащхьэ 
Хурхумал Анри зэрыжиIащи, 1992 
гъэм фокIадэм и 26-м Меркулэ щы-
Iащ япэ зэхэуэр, жылэдэсхэм ящыщ-
хэри щаукIащ. Зауэр иуха нэужь 
 къуажэм, фэеплъ къыщызэIуахыну 
я мураду, мывэ щагъэтIылъат абдеж 

щыхэкIуэдахэм я щIыхькIэ, ауэ ар 
къызэIухыныр иджыщ щахузэ фIэ-
кIар.

Iуэхум хэтащ Абхъазым и президент 
Бжание Аслъэн, егъэджэныгъэмкIэ 
ми нистр Габлие Инал, къуажэ дэс хэм-
рэ школакIуэхэмрэ. 

Очамчыр район администрацэм и 
Iэтащхьэ Бигвавэ Беслъэн къыхигъэ-
щащ Абхъазым и хуитыныгъэм па-
пщIэ зи гъащIэр зыта лIыхъужьхэр зэ-
ращымыгъупщэр, пщIэ зэрыхуащIыр. 

- Ахэр нобэ я унэм щIэсыжыфынут, 
арщхьэкIэ зауэлIым и гъуэгур къы-
хахри, я гъащIэр ятащ Хэкум и хуи-
тыныгъэм папщIэ, - жиIащ абы. 

Фэеплъым тетхащ зауэм хэкIуэда 
къуажэдэс 62-м, Меркулэ щызэхэта 
зэхэуэхэм езыхэм я жэрдэмкIэ хэтауэ 
цIыху 21-м я цIэхэр. 

Ар къызэIуахащ Меркулэ щыпсэухэу 
Канджи-Оглы Гурамрэ Гадлие Тен-
гизрэ. 

Къыхэдгъэщынщи, Куржы-Абхъаз 
зауэр зэриухрэ 2023 гъэм фокIадэм и 
30-м илъэс 30 ирокъу.

УЭРДОКЪУЭ Женя.

КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ

Мухьэмэд  Бегъымбар  лъапIэм  
бгъэдэлъа  фIыгъуэхэмрэ  

щытыкIэхэмрэ

Щэлэуатым  
къыдэкIуэ  псапэхэр

Махъшэр  щIэкIийр

Мухьэмэдрэ 
Сафиярэ

Жэпуэгъуэм  и  нэмэз
  щIыгъуэхэр

Къэбэрдей-Балъкъэрым и Муслъымэнхэм я IуэхущIапIэм къыдитащ. 

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

04.32 
04.33 
04.35 
04.36 
04.37 
04.38 
04.39 
04.40 
04.42 
04.43 
04.44 
04.45 
04.46 
04.48 
04.49 
04.50 
04.51 
04.52 
04.54 
04.55 
04.56 
04.57 
04.59 
05.00 
05.01 
05.02 
05.04 
05.05 
05.06 
05.08 
05.09 

Шэджа-
гъуэр

12.06 
12.05 
12.05 
12.05 
12.05 
12.04 
12.04 
12.04 
12.03 
12.03 
12.03 
12.03 
12.02 
12.02 
12.02 
12.02 
12.01 
12.01 
12.01 
12.01 
12.01 
12.01 
12.01 
12.00 
12.00 
12.00 
12.00 
12.00 
12.00 
12.00 
12.00 

06.02 
06.03 
06.05 
06.06 
06.07 
06.08 
06.09 
06.10 
06.12 
06.13 
06.14 
06.15 
06.16 
06.18 
06.19 
06.20 
06.21 
06.22 
06.24 
06.25 
06.26 
06.27 
06.29 
06.30 
06.31 
06.32 
06.34 
06.35 
06.36 
06.38 
06.39 

Ичын-
дыр

15.19 
15.17 
15.16 
15.15 
15.14 
15.12 
15.11 
15.10 
15.08 
15.07 
15.06 
15.04 
15.03 
15.02 
15.01 
14.59 
14.58 
14.57 
14.56 
14.54 
14.53 
14.52 
14.51 
14.49 
14.48 
14.47 
14.46 
14.45 
14.44 
14.44 
14.43 

17.51 
17.49 
17.47 
17.45 
17.43 
17.42 
17.40 
17.38 
17.36 
17.35 
17.33 
17.31 
17.30 
17.28 
17.26 
17.25 
17.23 
17.21 
17.20 
17.18 
17.17 
17.15 
17.14 
17.12 
17.10 
17.09 
17.08 
17.06 
17.05 
17.03 
17.02  

1, тхьэмахуэ
2, блыщхьэ
3, гъубж
4, бэрэжьей
5, махуэку
6, мэрем
7, щэбэт
8, тхьэмахуэ
9, блыщхьэ
10, гъубж
11, бэрэжьей
12, махуэку
13, мэрем
14, щэбэт
15, тхьэмахуэ
16, блыщхьэ
17, гъубж
18, бэрэжьей
19, махуэку
20, мэрем
21, щэбэт
22, тхьэмахуэ
23, блыщхьэ
24, гъубж
25, бэрэжьей
26, махуэку
27, мэрем
28, щэбэт
29, тхьэмахуэ
30, блыщхьэ
31, гъубж

19.31 
19.29 
19.27 
19.25 
19.23 
19.22 
19.20 
19.18 
19.16 
19.15 
19.13 
19.11 
19.10 
19.08 
19.06 
19.05 
19.03 
19.01 
19.00 
18.58 
18.57 
18.55 
18.54 
18.52 
18.50 
18.49 
18.48 
18.46 
18.45 
18.43 
18.42

Фи  лъэIукIэ

БУНИН  Иван
 Мухьэмэдрэ Сафиярэ

Сафия къоушри, и щхьэц фIыцIэ кIыхьым
Нэпсыр хеухуанэ: 
«Журтыжь цIыкIу» къызжаIэ, Мухьэмэд, 

сыт сщIэнур?» -
И лIым хуогъынанэ. 
Щабэу пыгуфIыкIыу къопсэлъэж и псэгъур:
«ЯжепIэн уи куэдщ: 
Ибрэхьим – си адэщ, 
си адэ къуэшыр – Мусэщ, 
си лIыр - Мухьэмэдщ».

Санкт-Петербург ще кIуэ-
кIащ «Диныр - иджырей 
дунейм» зыфIаща II ду ней-
псо  зэхуэсыр. Мэзкуу чы-
ристан дин IуэхущIапIэм и 
нэIэ щIэ ту, ар къызэра-
гъэпэщащ Санкт-Петер-
бургрэ Ипщэ-КъухьэпIэ 
щIы налъэмрэ я муслъы-
мэн IуэхущIапIэм, Уры-
сейм ис муслъымэнхэм я 
зэхуэсым, Санкт-Петер-
бург и Правительствэм, 
Ис лъам щэнхабзэм, щIэ-
ны  гъэм , егъэджэныгъэм 
зы  щIэ гъэкъуэнымкIэ фон-
дым, Санкт-Петербург                 
дэт къэрал университе-                   
тым.

 
КАВКАЗ Ищхъэрэм ис 

мус лъымэнхэм я зэзыгъэуIу 
советым и лIыкIуэу зэхуэсым 
екIуэлIахэм яхэтащ КъБР-м 
и Муслъымэнхэм я Iуэху-
щIапIэм и унафэщI, муфтий 
Дза сэжь Хьэзрэталийрэ 
Кав каз Ищхъэрэ ислъам 
университетым и ректор Чо-
чаев Шарафутдинрэ. 

Ижь-ижьыж лъандэрэ 
цIы хубэм зэрахьэ дин пэж-

Щэлэуат хъужыр ЛIыкIуэ лъапIэу щэла-
тымрэ сэламымрэ зэхам Алыхьталэм и фIы-
гъуэр къеуэлIэну узэрыхуэлъаIуэ пса лъэ-
хэрщ. Псалъэм папщIэ, нэмэзым хэт Iэ-
тэхьиятым и кIэм жаIэ хабзэ «Iэллахьуммэ, 
щэлли гьэла Мухьэммэдин…» псалъэхэри 
щэлэуатым и зы лIэужьыгъуэщ. Апхуэдэхэр 
куэд дыдэ мэхъу, кIыхьи кIэщIи яхэту. Ауэ 
шэч закъуи къытумыхьэу, уигу илъыпхъэр 
зыщ: щэлэуат нэхъыбэ къэпхьыху, уи деж-
кIэ нэхъыфIщ. Бегъымбар лъапIэу щэлатрэ 
сэламрэ зэхам Алыхьталэм и пащхьэм щиIэ 
увы пIэр апхуэдизкIэ лъагэщи, уеб лэмэ ар 
зыгъэ лъапIэ хъуэхъу къызы кIэ лъымыкIуэ 
духьэм жэуап имыIэнкIэ шынагъуэщ. 

ЩЭЛЭУАТ псалъэр и мыхьэнэкIэ «ехъуэхъун»  
пса лъэм нэхъ пэгъунэгъущ. «Щэлэуат щIын», 
«хуэхъуэхъуэн» щыжытIэм деж, къид гъэ кIыр 
«Алыхьым и нэфI къыщигъэхуэну хуэлъэIуэн» 
мыхьэнэрщ. «Щэлли гьэла Му хьэммэдин» 
псалъэхэр жыпIэмэ, ар духьэуэ е зэчыру щрет, 
а унафэр гъэзэщIа мэхъу. 

Дин щIэныгъэлIышхуэ Iэл-Гъэзалий Iэбу 
Хьэмид «Дин щIэныгъэхэм зегъэужьыжын» 
тхылъым мэрем махуэм ехьэлIапхъэ Iэдэбхэм 
я гугъу щищIкIэ, щэлэуатым и фIыгъуэми 
щытопсэлъыхь: «Мы махуэм зэрыхъукIэ нэ-
хъы бэрэ Алыхьым и ЛIыкIуэ лъапIэм щэ лэуат 
къыхуэпхьыныр фIыщ, сыту жыпIэмэ, ЛIыкIуэ 
лъапIэу щэлатрэ сэламрэ зэхам жиIащ: «80-
рэ мэрем махуэм щэлэуат къыс хуэзыхьым 
Алыхьталэм илъэс 80-м и гуэ ныхь хэр къыхуи-
гъэгъунущ». 

Зыгуэр щIэупщIащ: «Уа Алыхьым и ЛIыкIуэ! 
Дап хуэдэу Алыхьым дызэрыпхуелъэIуну 
щIыкIэр?» «Мыпхуэдэу жыIэ», - къыжриIащ: 
«Алыхьу си Тхьэ! Уи пщылI, Уи Бегъымбар икIи 
Уи ЛIыкIуэ Мухьэмэду тхэкIэ-еджэкIэ зы мы-
щIэм уи хъуэхъур лъыгъэс!» - ар зы щэлэ уат 
мэхъу». 

Iэл-Гъэзалий иджыри зы щэлэуат къехь 
мэремиблкIэ жыпIэмэ (зы мэремым хуэзэу - 
блэ, апхуэдэу мэрем махуиблкIэ), Къемэт ма-
хуэм ЛIыкIуэ лъапIэр къыпщхьэщыжыну гугъэ 
щыIэу: «Алыхьу си Тхьэ! Мухьэмэдрэ Мухьэмэд 
и лъэпкъымрэ Уэ арэзы узыщIын, сэри абы 
хуэгъэзауэ къыстехуэ къалэныр сщхьэ  щы зы-
хын хъуэхъукIэ ехъуэхъу, къы зэ рыбгъэгугъа 
увы пIэ лъагэри лъыгъэс! Ди цIэ кIэ фIыщIэм я 
нэхъыфIыр хуэщIыжи, и Iумэ тым щхьэкIэ пса-
пэ къэзылэжьа бегъымбар къэс хуэбгъэфащэ 
фIыгъуэм я нэхъ лъапIэр къыбгъэдэлъхьэ. Уа 
Алыхьу псоми гу щIэ гъукIэ ефIэкI! Ехъуэхъу 
абыи, абы и къуэш  ад рей бегъымбархэми, 
цIыху пэжхэми». 

 ЩIэх-щIэхыурэ зи тхыгъэхэм дыхэплъэ да-
гъыстэн хьилмышхуэ Хьэсэн Хьилмий Ефэн-
ды «Алыхьталэм гъунэгъу ухуэзыщI куэбжэ хэр 
Iузыхыну хуейм хэлъыпхъэ щэныфIагъыр» 
зыфIища тхылъым къыщехь щэлэуа тым къы-
дэкIуэ фIыгъуэхэр. 

Iэбу Хьурэйрэ ихъума хьэдис: «Фысхуэхъуа-
хъуэ, Алыхьталэр къывэхъуэхъунщ». Арды дэр 
нэгъуэщIыпIэ деж мыпхуэдэу къыщокIуэ: 
«Фысхуэхъуахъуэ, шэч хэмылъу, фызэрысхуэ-
хъуахъуэр фи дежкIэ сэджыт мэхъу, ар ба гъуэ 
зэпытщ». ЛIыкIуэ лъапIэм жиIащ: «Пэж ра щи, 

сэ къысхуэхъуахъуэ цIыхум Алыхьталэр  йоплъ, 
Алыхьталэр зэплъам хьэзаб ишэ чы нукъым». 
Иджыри жиIащ: «Сэ зэ схуэ хъуахъуэм Алыхь-
талэмрэ мелыIычхэмрэ 70-рэ къехъуэхъужы-
нущ». НэгъуэщI зы хьэдисми къыщокIуэ: «Сэ 
100-рэ схуэхъуахъуэм и набдзитIым я зэхуакум 
Алыхьталэм тритхэнущ ар фэрыщIыгъэмрэ 
жыхьэнмэмрэ къы зэрыригъэлар, диным па-
пщIэ зи псэр зытахэм я гъусэу къызэригъэ-
тэджыжынур». «Фи щэ лэуатхэр вгъэба гъуэ. 
Абыхэм фи гуэ ныхьхэр фкIэрахыжынущ». 

«Жэщ-махуэ къэс щэрыщэ къысхуэхъуа-
хъуэм Алыхьталэм а жэщымрэ а махуэмрэ къи-
хьа гуэныхьхэр кIэрихыжыну къигъэгу гъащ». 

Иджыри хьэдис зыбжанэ ардыдэм теу хуауэ: 
«Щэлэуат зыщIым и гуэныхьхэр псым мафIэр 
зэригъэункIыфIым нэхърэ нэхъ псынщIэу 
егъэун кIыфI. Сэ фIэхъус-сэлам къыс хуеб гъэ-
хьыныр пщылIхэр бутIыпщы жы ным нэхърэ 
нэхъ лъапIэщ. Сэ фIыуэ сыкъэп лъагъуныр 
диным папщIэ узэуэным е уи псэр птыным 
нэхъ рэ нэхъ лъапIэщ. Алыхьталэм унафэ 
ищIащ: и фIэщу фIыуэ сыкъызэрилъагъум 
къыхэкIыу, зэ фIэкIа нэхъ мыхъуми щэлэуат 
къыс хуэ зыхьым жэщищ-махуищкIэ и 
гуэныхьхэр ятхынукъым». 

«Шэч хэмылъу, Къемэт махуэм къыздихьы-
ну шынэмрэ гужьеигъуэмрэ къелынур мы ду-
нейм сэ нэхъыбэрэ щэлэуат къыщыс хуэзы-
хьырщ. Пэжращи, Алыхьталэмрэ ме лыIыч-
хэмрэ хуэныкъуэкъым фи щэлэуатым, ар къа-
лэн къыщIыфщащIар фэ езым фIы гъуэ 
къэвлэжьын папщIэщ». 

Языныкъуэ хьэлимхэм зэрыжаIэмкIэ, мыб-
дежым «нэхъыбэрэ» псалъэм къригъэкIыр 
махуэм - 700, жэщым - 700 бжыгъэрщ. Адрей-
хэм а бжыгъэр 350-м хуахь. ЛIыкIуэ лъапIэм 
жиIэу щытащ: «Алыхьталэр къыхуэарэзыуэ Iу-
щIэжыну хуейм щIэх-щIэхыурэ щэлэуат 
ирырещI». 

 Иджыри псалъэ дахэ куэд щыIэщ Бегъым-
бар лъапIэм хуэхъуэхъуэным, фIэхъус хуегъэ-
хьыным теухуауэ: «Iэмал имыIэу си псынэм 
къекIуэлIэжынущ щэлэуат куэд къэзыхьахэр». 

«Жэщ кIуам цIыху гъэщIэгъуэн си нэгум 
щIэ кIащ. Абы зэм щэлэуат схуищIу, зэм схуи-
мыщIу щытащ. Арати, и щэлэуатыр къыбгъэ-
дыхьэщ, и Iэр иубыдри, жыхьэнмэ лъэмыжым 
и адрей лъэныкъуэм зэпришащ». 

 «Махуэ къэс 1000-рэ схуэхъуахъуэ цIыхур 
дунейм ехыжынукъым, жэнэтым щиубыдыну 
увыпIэр имылъэгъуауэ». 

«Махуэ къэс 100-рэ схуэхъуахъуэм и гу-
ныкъуэ гъуи 100 Алыхьталэм щхьэщихынущ. Я 
нэхъ цIыкIур - жыхьэнмэм къызэрыригъэлы-
нурщ». 

«Фи зэхуэсхэр щэлэуаткIэ вгъэщIэращIэ. Ар 
Къемэт Махуэм нэхуу вгъуэтыжынущ». 

«Нэхъ гъунэгъу фыкъыщысхуэхъур щэлэуат 
щысхуэфщIкIэщ». 

«Щэлэуат къыстезыщIэм и гур фэрыщIы-
гъэм ибгынэнущ, щыгъыным илъ бжьыгъэр 
псым зэрырихыжым ещхьу». 

«Алыхьталэм и фIыгъуэр къызэIузых куэбжэ 
70 къыхузэIукIынущ щэлэуат зыщIым. Алыхь-
талэм ар псоми фIыуэ ялъагъуу ищIынурэ, зы 
цIыхуи къыщIэгубжьэнукъым, зи гум фэры-
щIыгъэ илъым фIэкIа». 

ЕтIуанэ Iыхьэ 
 (Япэр шыщхьэуIум и 29-м къыдэкIа 

«Ислъамым и нурым» итщ)
 Алыхьым и щэлатымрэ сэламымрэ зэхар 

нэхъыбэрэ зэджэу щыта духьэр мырат: «Уа 
[Алыхьталэу] Гухэр Зыгъазэ! (цIыхум нэхъ 
къыфIэIуэхум зезыгъэхъуэжыф, жыхуиIэщ - 
Ч. М.) Си гур уи диным теубыдэ!» («Я мукъэл-
либул къулууб! Сэббит къэлбии гьэла диини-
кэ»). Мы духьэри жиIэрейуэ щытащ: «Алыхьу 
си Тхьэ! Щхьэпэ мыхъуну щIэныгъэм, псапэ 
мыхъуну лэжьыгъэм, Уэ пфIэмылIыкI гум, 
жэуап зимыIэну духьэм сыщыхъумэ». Иджы-
ри куэдрэ мыпхуэдэу жиIэрт: «Алыхьу си 
Тхьэ! Дунейм тыншыгъуэ теткъым, Уэ тынш 
УмыщIмэ. Уэ пфIэфIмэ, гузэвэгъуэри псын-
щIэ мэхъу». 

 ЛIыкIуэ лъапIэу щэлатрэ сэламрэ зэхам те-
лъыджэ куэд далъэгъуащ: мазэр зэрызэ-
гуэкIар, и Iэпхъуамбэ зэхуакум псы къы зэ-
рыдэжар, дзэшхуэм я псыхуэлIэ зэрыри-
гъэкIар, и Iэгум из псыр а дзэм щыщ зауэлI 
псоми андез иращтэну зэрыригъэкъуар. 
ЛIыкIуэ лъапIэр хъутIбэ къеджэу минбэрым 
тету, щIалэ гуэрым абы ебгъэрыкIуэн щIидза-
ти, махъшэ гъуахъуэу фIэкIа умыщIэну, ап-
хуэдэ макъ къыIэщIэкIауэ щытащ а щIалэм. 
Бегъымбар лъапIэм ар иубыда нэужь, ма-
къыр увыIащ. И Iэм IэщIэлъ мывэхэм Алы-
хьыр ягъэлъапIэу зэхахащ, шхынми ардыдэр 
далъэгъуащ. Псэущхьэхэр къепсалъэу щы-
тащ Бегъымбар лъапIэу щэлатрэ сэламрэ зэ-
хам. Мэз бжэным сэлам кърихащ, махъшэр 
къыхуэтхьэусыхащ, дыгъужьыр ар Алыхьым 
зэрилIыкIуэм и щыхьэту къэуващ, жыгхэм 
щхьэщэ къыхуащIу щытащ. Нэ узым и Iупс 
иригъэIусэмэ, хъужырти, афIэкIа узыжыртэ-
къым. Iэбу Хьэтикъ и къуэм и лъакъуэр Iушэ 
хъуати, ЛIыкIуэ лъапIэр телъэщIыхьа иужь, 
лъакъуэм зиузэхужри хъужат. Ещанэ хъалиф 
пэжу щыта Уэсмэн гузэвэгъуэ къызэ ры-
щыщIынур жиIауэ щытащ ЛIыкIуэ лъапIэм, 
езыр дунейм емыхыж щIыкIэ. ЗэрыжиIам 
хуэдэуи хъуащ. Бегъымбар лъапIэу щэлатрэ 
сэламрэ зэхар Алий папщIэ Алыхьым елъэ-
Iуат  щIыIэмрэ хуабэвэхымрэ къытемыхьэ-
лъэнуи, хьэуар къызэрехуэбэкIым е къызэре-
щIыIэкIым и нэщэнэ далъагъужакъым. Хьэб-
бас муслъымэн хабзэмрэ КъурIэнымрэ хи-
щIыкIыу хъуну хуэлъэIуати, щIэныгъэм 
къыхэщIыкIа хым хуэдэу хъуауэ щытащ ар. 
Iэнэс щIэблэ иIэну хуэлъэIуати, Алыхьталэм 
абы быни 100 къритри, езыри илъэси I00-кIэ 
псэуащ, и хъурмейхэм илъэсым тIэу пхъэщ-
хьэмыщхьэ къапыкIэу. Iэбу Лэхьэб и къуэ Ат-
бэ къыщеныкъуэкъум щыгъуэ, Алыхьталэм 
зыхуигъэзат къыдэIэпыкъуну: «Я Алыхь, 
хьэхэр къеутIыпщ», жиIэри. Зэман дэкIри, Ат-
бэ аслъэным ишхауэ щытащ. Хьэндэкъ зауэм  
Бегъымбар лъапIэм зауэлI мин ерыскъы ма-
щIэкIэ щригъэкъуфауэ щытащ. Хьэнин деж 
бийхэр къащебгъэрыкIуэм, ятIэ IэмыщIэхэр 
ятрикIута нэужь, я нэхэм сабэр щIэз хъури, 
псори щIэпхъуэжауэ щытащ. Амар цIыху Iей-
хэм зэраукIынур къыжриIати, Муауие и за-
уэлI хэм яIэщIэкIуэдэжауэ щытащ. Езым къу-
рэйши 100 къыщыпэщIэувам щыгъуэ, щIы 
ятридзэри, къалъагъуфауэ щытакъым. 

ЛIыкIуэ лъапIэм и
псэлъафэхэм ящыщ

 ЛIыкIуэ лъапIэу щэлатрэ сэламрэ зэхам и 
жыIэгъуэхэр Алыхьталэм фIэкIа зыми хуэб-
жынукъым. Мыпхуэдэу жиIэрт Бегъымбар 
махуэм: «Iэдэм и бын! ФIы уигу уилъу гукъэкI 
пщIа псори къыпщхьэщыжынущ, зи зэран 
къокIынур уэ езым уи IэкIэ зэпщIэжам и за-
къуэщ. Гъусэ пхуэхъужынури фIыуэ плъэгъуа-
хэращ». Зыгуэрым мыпхуэдэу жриIат щэлат-
рэ сэламрэ зэхам: «Хамэ щIыпIэ къикIам е 
гъуэгурыкIуэм ещхьу тет дунейм. Мащэм 
илъхэм ящыщ зыуэ зыкъэлъытэж». Мып хуэ-

дэуи жиIащ: «Дунейм хьэщIэм хуэдэу фыщы-
зекIуэ. Мэжджытхэр псэупIэ зыхуэфщI, 
фигу хэр щабагъым евгъасэ, фемышу 
фызыщIэгупсысыж, фи гуэныхьхэр вгъей». 
Мып хуэ дэуи жиIэу зэхахащ: «ТхьэмыщкIэхэр 
вгъэ ныбжьэгъу. Ахэращ Къемэт Махуэм щы-
пащтыхьынур». Мыри и жыIэгъуэхэм язщ: 
«Бий къысхуэхъуам зауэ есщIэкIынущ». Ар-
гуэру жиIащ: «ЗэгъунэгъукIэм я нэхъыфIыр 
пщIантIэхэр зыхуей хуэгъэзэнымрэ цIыху 
бжыгъэр гъэбэгъуэнымрэщ. Гъунэгъум и жа-
гъуэ зыщIым и унэр Алыхьталэм трихынущ». 
«Уи къуэшым и гукъеуэм ущымыгуфIыкI. 
Алы хьым абы къыщыщIар щхьэщихыу, уэ 
бэлыхь ухидзэнми пщIэркъым». «Алыхьта-
лэр уи гум щыхъуми, Езыми Укъихъумэнщ. 
Алыхьталэр гум щыпхъумэмэ, Ар уи пащхьэм 
къыщыбгъуэтыжынущ. УлъаIуэмэ, Абы 
елъэIу, утхьэджэмэ, Абы хуэтхьэджэ икIи зэ-
гъащIэ: зэрымуслъымэн Iумэту зэхыхьэрэ 
къыбдэIэпыкъуну хуежьэмэ, ар къыщы-
пIэрыхьэнур Алыхьталэм иухамэщ. ЦIыхухэр 
IейкIэ уи ужь къихьэу щытми, Алыхьталэм 
имыухамэ, зыри къуащIэфынукъым. Къа-
лэмыпэр къаIэтыжакIэщ, Ухыгъэм и Тхылъыр 
зэратха шакъэри гъущыжакIэщ». «Уи Iуэху 
щыфIым деж Алыхьталэм уригъусэмэ, ма-
хуае ми Езыр гъусэ къыпхуэхъужынщ. Зэгъа-
щIэ: узыгъэбэлэрыгъар къыщIыпщигъэщIар 
бэлыхь ухидзэн папщIэтэкъым, уигу хэзы-
гъэщIамкIи уигъэгъуэщэн е ущигъэуэн му-
рад иIакъым. Зыщумыгъэгъупщэ: зыгуэр 
 къохъулIэн папщIэ, тэмакъкIыхьу ущытын  
 хуейщ, гуфIэгъуэм дыджыр и Iэпэгъущ, гу-
гъуехь нэужьым утыншыжынущ». «Дунейм 
уи щIыб хуэгъази, Алыхьым фIыуэ укъилъа-
гъунущ. МащIэкIэ арэзы ухъуу, тхьэфIэлIыкI 
пхэлъу укъалъагъумэ, цIыхухэми фIыуэ укъа-
лъагъунщ». «Дуней мылъкумрэ дунеймрэ 
яхуэсакъ. Дунейр - Хьэрутрэ Марутрэ я нэIэ 
зытемыкI хъуагъэщагъэщ». «Уи бзэгум хуэ-
сакъ, фIы фIэкIа жумыIэ». «Алыхьым цIыхум 
фIы хуищIэну мурад ищIмэ, диным хуэзущиин 
Iимам езым къыхищIыкIыфынущ». «Нэху 
щамэ, дыгъуэпшыхь къэхъуахэм уегупсысын 
щыгъэт. Пшапэр зэхэуамэ, пщэдджыжьым 
къэхъуар зыщыгъэгъупщэ». «Тхьэхуэпщы-
лIыным фелIалIэ, дуней щIэращIэм зыщы-
зыдзей цIыху фыхуэзэмэ, гъунэгъу зыхуэфIщ, 
абы псалъэ Iущхэр къепсэлъ». «Алыхьталэм 
и унафэм пэщIэува цIыхум зыхуей псори 
 къехъулIэу щыфлъагъукIэ, зэвгъащIэ: ап хуэ-
дэу гуэныхькIэ ерыщыр къигъапцIэу аращ, 
зэшэзэпIэу бэлыхь хидзэжын папщIэ». «Уи 
гум ечэнджэщ, армыхъумэ адрейхэм уаущи-
ин щIадзэнущ». «Къемэт махуэм псом нэхъ-
рэ нэхъ гуащIэу тезыр зытралъхьэнур захуа-
гъэм темыт Iимамымрэ тепщэ гущIэгъун-
шэмрэщ». 

«Къемэт махуэм адрейхэм нэхърэ нэхъ 
гуа щIэу бэлыхь зышэчынур Алыхьталэм къа-
был имыщIа щIэныгъэ зыбгъэдэлъа щIэны-
гъэлIырщ». «Уи бийр зэбгъэрыкIуэр уэ езым 
пхэлъ уи псэращ». «Зи гуэныхьхэр нэхъ Iейр 
фIы зигу имылъ пцIыIуэпцIышэрщ. Гуэныхь-
лыхэм я нэхъ Iейр пцIым къыхэмыкIырщ». 
«ЦIыху псори Алыхьым и бынщи, Абы псом 
нэхърэ нэхъыфIу илъагъур и бынхэм зыгуэр 
яхуэзыщIэрщ». «ЦIыхухъум и насыпыр – хьэл 
махуэ хэлъынырщ». «Уа Iэдэм и бын! Ерыс-
къы мащIэкIэ зригъэкъу! Куэд зышхыр 
куэдрэ малIэ». «Алыхьым и хьэтыркIэ сыт           
уигу пыкIыу щытми, Езым и ХьэлэлагъымкIэ 
къыппэIэбэжынущ». «Алыхьталэм и щIасэ, и 
гъунэгъу цIыху узыщIыр хьэлэлагъымрэ хьэл 
дахэмрэщ». «Муслъымэн нэскIэ узэджэнур и 
Iуэху зыхэмылъ псори IузыгъэкIуэтыфырщ». 
«И Тхьэм щышынэр къарууфIэ хъунущ, бийм 
и щIыналъэми зыри къыщыщыщIынукъым». 
«Алыхьталэм укъызэрыщыхъур къэпщIэну 
ухуеймэ, уэ езым Ар къызэрыпщыхъум еп-
лъыж». «Къемэт Махуэм цIыхум гъусэ къы-
щыхуэхъужынур дунейм фIыуэ щилъэгъуа-
хэрщ». 

 ЛIыкIуэ лъапIэу Алыхьым и нэфIыр зыщыхуар псэущ-
хьэхэм епсалъэу, я гум илъыр къищIэу щытащ щыжаIэм 
деж, ар куэдым ягъэщIагъуэ, нэхъыбэжым я фIэщ хъур-
къым. Ауэ апхуэдиз зэман дэкIауэ, апхуэдэ хъыбархэр ди 
деж къызэрысар щыхьэту зыхурикъуи щыIэщ. IуэрыIуа-
тэ псоми къазэрыщыщIым ещхьу, ди деж къэсыху хъыба-
рым зэхъуэкIыныгъэ гуэрхэр къыхэхуауэ щытми, къы-
хэпхыфыну ущием и уасэр нэхъ мащIэ хъуакъым. 

 МАХУЭ гуэрым ЛIыкIуэ лъапIэу щэлатрэ сэламрэ зэхам 
деж лIы гуэр къэкIуащ, и махъшэр Iэдэжу и гъусэу. 

 «Уа Алыхьым и лIыкIуэ! - зыкъыхуигъэзащ къэкIуам Бе-
гъымбар лъапIэм. - Сэ бэзэрым хьэлъэзешэу сыщолажьэ. 
Мылъкууи былымуи сиIэр мы махъшэ закъуэращи, бэзэрым 
зэгъусэу докIуэри, цIыхухэм я хьэлъэр къахудошэкI. Абы 
къыпэкIуэ ахъшэм сыхопсэукI. Гуныкъуэгъуэу сиIэр зы за-
къуэщ. Махуэ псом сылэжьауэ унэм сыкъэкIуэжа нэужь, си 
ахъшэмыр сощI, тIэкIу содзакъэри, согъуэлъыж. Жэщыку 
зэрыхъуу, махъшэм кIиин щIедзэри, жэщ псом сигъэжейр-
къым. Аращи, пщэдджыжьым сызэхэукIауэ лэжьакIуэ со-
кIуэ. КхъыIэ, си махъшэр мыкIиину Алыхьым схуелъэIу». 

 - Махъшэм сыхуэмызэу хъунукъым, - жиIащ ЛIыкIуэ лъа-
пIэу щэлатрэ сэламрэ зэхам. 

 Арати, махъшэр къыбгъэдашэ. Зыбгъэдыхьар зэрыбе-
гъымбарыр ищIэм ещхьу, Iэдэб хэлъу, и щхьэр ехьэхауэ 
къыбгъэдыхьащ махъшэр щэлатрэ сэламрэ зэхам. Зэгъусэу 
зытIэкIурэ зэбгъэдэтахэщ. ИужькIэ хьэлъэзешэр къри-
джэри, мыр къыжриIащ Алыхьталэм и лIыкIуэм: 

 - Мыбы жиIэращ, си къуэш, - пыгуфIыкIыурэ щIидзащ 
ЛIыкIуэ лъапIэм. - Пщыхьэщхьэм еша-елIауэ къэкIуэжа 
нэужь, мы лIыр машхэ, ахъшэмыр ещIри мэгъуэлъыж. Ауэрэ 
жасым и зэманыр къохьэ, мо махуэ псом бэзэрым щылэжьар 
жей Iувым хэтщи, мэжей. Сэри сокIий: «Къэуш! Къэтэджи, уи 
жасыр щIы!» АрщхьэкIэ къэмытэджурэ, нэху мэщ. Сэри со-
гузавэ: Къемэт махуэм Алыхьталэм и пащхьэм сихьэжмэ, 
щхьэ къыумыгъэушарэ узей лIыр жиIэу сигъэкъуаншэмэ, 
сыт жесIэнур?» 

 Апхуэдэу, махъшэм и фIыгъэкIэ, хьэлъэзешэм зыкъиумы-
сри, и жасыр зэтриублэжауэ щытащ. Хъыбарыр ди деж 
къэзыхьэсар зи псалъэм шэч къытрамыхьэ щIэны-
гъэлIышхуэхэм язщ. 

ЛIыкIуэ лъапIэм и щхьэ-
гъу сэ Сафия и лъэпкъкIэ 
журту щытащ. Журтхэмрэ 
муслъы мэнхэмрэ щызэзэуа 
Хъэйбар зэпэщIэтыныгъэм 
гъэру щаубыда цIыхубзхэм 
яхэту, ЛIы кIуэ лъапIэм и па-
щхьэ ирашат ар.

 
 ХЪЫДЖЭБЗ лъагъугъуа-

фIэу щыта Сафия и нэкIум 
дыркъуэ телът. «Дэнэ мыр 
къыздикIар?» - еупщIащ хъы-
джэбзым ЛIыкIуэ лъапIэу 
щэлатрэ сэламрэ зэхар. Къы-
зэ ры щIэ кIымкIэ, и лIыр къеуа-
уэ арат. И куэщIым мазэр къи-
хуауэ пщIыхьэпIэ илъэгъуат 
Сафия. Зыхуихьынур имы-
щIэу, ар и щхьэгъусэм щыж-
риIэжым, мод рейр зыкъи-
шэщIри къе уащ: «Уэ муслъы-
мэнхэм я ЛIыкIуэ Мухьэмэ-
дым удэкIуэну уехъуапсэу 
аращ!» - жиIэри. Зэрыхъуари 
аращ. Сафия муслъымэн 
диным къихьэри, ЛIыкIуэ лъа-
пIэм щхьэгъусэ хуэ хъуауэ щы-
тащ. И щхьэгъу сэу щы-                         
тар Хъэйбар зауэм хэ кIуэ-             
дат. 

Хамэ лъэпкъым зэрыщы-
щым ищIыIужкIэ, муслъымэн-
хэм къеныкъуэкъу журтхэм 
зэ ращыщымкIэ адрей цIы-
хубз хэм ираудых щыхъум, 

хэм я тегъэщIапIэхэм ма-
мырыгъэ, щIэныгъэ, цIыху 
зэ  декIуэкIыкIэ узыншэ фIэ-
кIа, нэгъуэщI Iуэху зэрызэра-
мыхуэр къигъэлъэгъуэнырт 
зэхуэсым къалэн зыщищIы-
жар. Абы щызэхуэсахэр 
зэдэарэзыуэ тепсэлъыхьащ 

сыт хуэдэ динми залымы-
гъэр Iумпэм зэрищIым, абы 
уасэ зрит псэкупсэ хъугъуэ-
фIыгъуэхэр пхъумэныр 
иджы рей дунейм узэрыде-
кIуэкIыпхъэ Iэмалу зэ ры-
щытым. Къызэхуэсахэм я 
мурадт дызэрыт зэманым 

цIыхухэр диным зэрахущы-
тым зыщIихъуэжар зэхагъэ-
кIыну, лъэпкъ-дин зэхэгъэ-
жыр къэзыгъэсэбэпыну 
 хуе жьахэр къызэрыщIэгъэ-
щып хъэ щIы кIэхэмкIэ зэ дэ-
гуэшэну. Зэ хуэсым гулъы-
тэшхуэ щыхуа щIащ УФ-м и 

Президентым къыдигъэкIа, 
«Уры сейм хабзэкIэ къекIуэкI 
динхэм я тегъэщIапIэхэр 
хъу  ма щыхъу ным кIэ къэрал 
политикэм и лъабжьэхэр» 
Ука зым. 

Конференцэм и лэжьы-
гъэм хэтащ егъэджэны-
гъэм, къэхутэныгъэ лэжьы-
гъэм пыщIа къэрал Iуэху-
щIа пIэхэм ящыщ щIэны-
гъэлI хэр, къэрал 30-м къи    кIа 
дин лэжьакIуэхэмрэ егъэ-
джакIуэхэмрэ. Хьэ щIэ хэр 
къикIат Перс псыдэуа пIэм, 
Африкэм, Ипщэ-Къуэ кIыпIэ 
Азием. КъинэмыщIауэ, я 
лIыкIуэ къагъэкIуат Ира-
ным, Хьэрып Эмират Зэгуэт-
хэм, Бахърейным, Йеме-
ным, Сауд Хьэрыпым, 
 Ал жи рым, Малим.

Зэ  хуэсым и кIэм къызэхуэ-
сахэм IэIэткIэ къащтащ ира-
гъэкIуэкIа лэжьыгъэм и 
купщIэр щы зэхуэхьэса дэф-
тэрыр.

хъы джэбзыр Мухьэмэд Бе-
гъымбарым хуэтхьэусыхащ. 
ЛIы кIуэ лъапIэми, зэрихабзэу, 
жэ уапым я нэхъ дахэр къи-
гъуэтащ, зыри къыпамыдзы-
жыфын хуэдэу. А хъыбарырщ 
зытеухуар урыс усакIуэ Бунин 
Иван «Мухьэмэдрэ Сафиярэ» 
зыфIища усэр. «Ибрэхьим – 
си адэщ», - жиIэм къригъэ-
кIыр хьэрыпхэри журтхэри Иб-
рэхьим-бегъымбарым къы-
зэр ытепщIыкIарщ. Мусэ лъа-
пIэр - журтхэм я бегъымбарщ. 
Нэхъыщхьэращи, хъыджэб-
зыр Мухьэмэд Бегъымбарым 
щхьэгъусэ зэрыхуэхъуам ар 
нэхъ лъапIэж зэрищIарщ. 
Апхуэдэу дахэу цIыхубз зэны-
къуэкъум кIэ иритауэ щытащ 
Алыхьталэм и нэфIыр 
зыщыхуам. 

ЛIыкIуэ лъапIэу щэлатрэ сэламрэ зэхам и пэшыр.



 


